Na osnovu člana 8 stav 6 Zakona o naučnoistraživačkoj djelatnosti („Službeni glasnik Unsko- sanskog kantona broj: 4/21) i člana 9 Odluke o utvrđivanju namjene, kriterija i načina raspodjele sredstava za sufinansiranje naučnoistraživačkih i istraživačkorazvojnih projekata iz Budžeta Unsko- sanskog kantona, broj: 03-02-2190-647/2023 od 18.08.2023. godine, Ministarstvo obrazovanja, nauke, kulture i sporta raspisuje:
JAVNI POZIV ZA SUFINANSIRANJE NAUČNOISTRAŽIVAČKIH I ISTRAŽIVAČKO-RAZVOJNIH PROGRAMA/PROJEKATA IZ BUDŽETA UNSKO- SANSKOG KANTONA ZA 2023. GODINU
I. Konkurs se raspisuje za finansiranje/sufinansiranje naučno-istraživačkih i istraživačko-razvojnih projekata u cilju razvoja naučnoistraživačke i istraživačkorazvojne djelatnosti u Unsko- sanskom kantonu.
II. Sredstva za sufinansiranje programa/projekata naučnoistraživačke djelatnosti osigurana su u budžetu Unsko- sanskog kantona u iznosu od 120.000, 00 KM I koristit će se podrška razvoju naučnoistraživačke i istraživačkorazvojne djelatnosti u Unsko- sanskom kantonu, i to kroz sljedeće programe/projekte:

PROGRAM 1: Sufinansiranje naučnoistraživačkih i istraživačkorazvojnih projekata od posebnog interesa za Unsko- sanski kanton;

PROGRAM 2: Sufinansiranje razvoja i uvođenja nove naučnoistraživačke infrastukture;

PROGRAM 3: Sufinansiranje osposobljavanja kadrova za naučni i istraživački rad (magistarski i doktorski radovi) i

PROGRAM 4: Sufinansiranje usavršavanja naučnoistraživačkog osoblja koje se realizira kroz:
A. Organizaciju naučnih skupova i konferencija 

B. Štampanje naučnih časopisa i zbornika radova

C. Podrška izdavanju knjiga i drugih publikacija

D. Kotizacija za učešće na naučnim konferencijama i sufinanciranje naučnih radova objavljenih u časopisima koji su zastupljeni u bazama Web of Science Core Collection (WoSCC) a koji pripadaju kategoriji Q1, Q2 i Q3 rangiranih po Journal Citation Reports (JCR).

III. Pravo na podnošenje prijava za sufinansiranje programa/projekata definisanih u članu 2. Ovog javnog poziva imaju fizička i pravna lica koja raspolažu naučnoistraživačkim kadrom, infrastrukturom i osnovnom opremom koja omogućava realizaciju planiranog projekta i postizanje postavljenih projektnih ciljeva.
IV. Opći kriteriji za dodjelu sredstava su sljedeći:
a) Kvalitet i relevantnost projektnog prijedloga;

b) Izvodivost projektnog prijedloga i projektnih aktivnosti, jasna povezanost cilja projekta s projektnim aktivnostima, broj korisnika koji su obuhvaćeni projektom;

c) Održivost projekta i projektnih rezultata u periodu nakon završetka projekta, naučni doprinos i praktična primjenjivost;

d) Kompetencije i dosadašnje iskustvo aplikanta ili voditelja projekta i članova tima;

e) Adekvatnost i opravdanost finansijskog plana projektnog prijedloga.

f) Jasna vidljivost traženih sredstava za svaku od planiranih aktivnosti u okviru projekta

Opći kriteriji za dodjelu sredstava su jedinstveni za sve PROGRAME iz prethodnog člana Javnog poziva, a dokazi o ispunjavanju općih kriterija su sadržani u posebnim kriterijima za svaki pojedinačni PROGRAM kako slijedi:

Posebni kriteriji, po programima/projektima su sljedeći: 

PROGRAM 1: Sufinansiranje naučnoistraživačkih i istraživačko razvojnih projekata od posebnog interesa za Unsko- sanski kanton
a) Jasno i nedvosmisleno naveden istraživački problem koji je u funkciji tehnološkog, inovacionog i ukupnog društveno - ekonomskog razvoja Unsko- sanskog kantona;

b) Prijedlog projekta nudi nova i originalna rješenja problema;

c) Uvjerljivo obrazložen teorijski okvir; 

d) Opis projekta jasno objašnjava metode/procedure koje će se koristiti za istraživanje problema;

e) Naveden jasan plan aktivnosti realizacije projekta;

f) Opis projekta jasno objašnjava svrhu projekta u po čemu se ogleda njegov naučni doprinos.

Pravna i fizička lica koja apliciraju na PROGRAM 1 Sufinansiranje naučnoistraživačkih i istraživačkorazvojnih projekata od posebnog interesa za Unsko- sanski kanton u smislu kadrovske opremljenosti moraju ispunjavati sljedeće uslove:

NAUČNO/UMJETNIČKOISTRAŽIVAČKI/ISTRAŽIVAČKORAZVOJNI TIM

Naučnoistraživački/umjetničkoistraživački/istraživačkorazvojni tim mora sačinjavati minimalno:

a) voditelj projekta,

b) jedan saradnik i

c) jednan istraživač do 35 godina starosti koji nema stepen doktora nauka u trenutku podnošenja prijave

VODITELJ PROJEKTA: 
a) Da voditelj ima prebivalište na području Unsko- sanskog kantona;

b) Da je voditelj projekta naučni radnik sa stepenom doktora nauka iz oblasti u koju spada projekat i da ima najmanje tri objavljena rada u posljednjih pet godina u referentnim časopisima i/ili „proceedings-ima“ (zbornicima radova sa referentnih konferencija) obuhvaćenim sa „Web of Science“ (baze CC, SCI EXPANDED i sl.) i drugim relevantnim međunarodnim bazama podataka za odgovarajuću naučnu oblast. 
c) Da voditelj projekta iz oblasti umjetnosti ima najmanje stepen magistra umjetnosti;

d) U svojstvu voditelja projekta ne može biti angažovan penzionisani naučni radnik;

Dokumentacija  potrebna za aplikaciju na PROGRAM 1:

a) Prijava na javni poziv (obrazac 1)

b) Podaci o voditelju/voditeljici tima i ostalim istraživačima/ istraživačicama (obrazac 2)

c) Podaci o naučno-istraživačkom timu (obrazac 3)

d) Detaljno obrazloženje finansijskog plana projekta (obrazac 4)

e) Biografije svih članova tima; 
f) Spisak postojeće infrastrukture/opreme kojom raspolaže i koja je u funkciji realizacije projekta (potpisan od strane rukovodioca pravnog lica i ovjeren pečatom pravnog lica ili izjava fizičkog lica da ima na raspolaganju infrastrukturu/opremu u funkciji realizacije projekta).
Ukoliko na javni poziv konkuriše pravno lice, potrebno je priložiti:

a) Rješenje o registraciji (ovjerena fotokopija); 
b) Rješenje o poreznoj registraciji – ID broj (ovjerena fotokopija)
Za voditelja projekta: 

a) CIPS potvrda o mjestu prebivališta (ovjerena fotokopija), 

b) diploma o stečenom zvanju doktora nauka (ovjerena fotokopija), odnosno da voditelj projekta iz oblasti umjetnosti ima najmanje stepen magistra umjetnosti;
c) dokaz da voditelj projekta ima najmanje tri objavljena rada u posljednjih pet godina u referentnim časopisima i/ili „proceedings-ima“ (zbornicima radova sa referentnih konferencija) obuhvaćenim sa „Web of Science“ (baze CC, SCI EXPANDED i sl.) i drugim relevantnim međunarodnim bazama podataka za odgovarajuću naučnu oblast u vidu ispisa sa interneta, fotokopije rada ili separata rada (pri čemu je iz priloženog moguće utvrditi kada je i gdje rad objavljen), uz navođenje baze podataka u kojima je registriran 
d) izjava istraživača do 35 godina starosti da u trenutku podnošenja prijave nema stepen doktora nauka 

PROGRAM 2: Sufinansiranje razvoja i uvođenja nove naučnoistraživačke infrastukture;

a) Da postoje realne potrebe ustanove za takvom opremom; 

b) Da je oprema od značaja za odvijanje i unapređenje naučnoistraživačkog rada u ustanovi;

c) Da postoji pripremljen projekat za nabavku opreme sa detaljnim planom finansiranja;

d) Da implementacija programa doprinosi unapređenju i razvoju određene naučne oblasti, a naročito onih deficitarnog karaktera u Unsko-sanskog kantona. 

Lica koja konkurišu na PROGRAM 2 dostavljaju sljedeću dokumentaciju:
a) Prijavni obrazac (obrazac 5)
b) Projekat za nabavku opreme;
c) Detaljan plani finansiranja;

d) Objašnjenje na koji način implementacija ovog programa doprinosi unapređenju i razvoju određene naučne oblasti, a naročito onih deficitarnog karaktera u Unsko- sanskom kantonu kao i očekivani rezultati koji će se ostvariti realizacijom projekta;
e) Rješenje o registraciji (ovjerena fotokopija); 

f) Rješenje o poreznoj registraciji – ID broj (ovjerena fotokopija)
Na ovaj program ne mogu konkurisati fizička lica. 
PROGRAM 3 Sufinansiranje osposobljavanja kadrova za naučni i istraživački rad (magistarski i doktorski radovi) 
a) Da je riječ o osobi koja je u postupku sticanja magistarske ili doktorske diplome na nekom od državnih univerziteta u zemlji i inostranstvu;

b) Prioritet ima osoba zaposlena u nekoj od institucija koje se bave NIR-om;

c) Prioritet u prihvatanju ovog programa imaju kandidati koji su u završnoj fazi izrade svojih disertacija.

d) Da je riječ o osobi sa stalnim prebivalištem na području Unsko-sanskog kantona. 

Lica koja konkurišu na PROGRAM 3 dostavljaju sljedeću dokumentaciju:

a) Prijavni obrazac (obrazac 6);
b) CIPS potvrda o mjestu prebivališta na području Unsko- sanskog kantona;
c) Dokaz da je kandidat u u postupku sticanja magistarske ili doktorske diplome, ili da je odbranio magistarski rad/doktorsku disertaciju u akademskoj 2022/2023. godini ;
d) Izjava kandidata ovjerena kod nadležne općinske službe da kandidat nije ostvario finansiranje/sufinansiranje izrade i odbrane magistarskog rada/ doktorske disertacije od organa/institucija na bilo kojem nivou vlasti u BiH u 2023. godini.
PROGRAM 4 . Sufinansiranje usavršavanja naučnoistraživačkog osoblja 
4A) Organizaciju naučnih skupova i konferencija 

Kriteriji za izbor i dodjelu sredstava za sufinansiranje organizacije naučnih skupova i konferencija iz PROGRAMA 4 prethodnog stava, koje se održavaju na području Unsko-sanskog katona su:

a) mjesto održavanja naučnog skupa je na području Unsko-sanskog kantona;
b) naučni i društveni značaj skupa;

c) naučna relevantnost organizatora i referentnost učesnika skupa;

d) očekivani doprinos razvoju i širenju naučne misli i rezultata istraživanja;

e) mogućnost uspostavljanja trajnih veza i saradnje sa domaćim i stranim naučnim ustanovama i naučnim radnicima;

f) povezivanje sa naučnom dijasporom BiH;

g) tradicija manifestacije i važnost tematike skupa;

h) detaljno obrazložen finansijski plan sa dokazima o visini troškova (potpisani i ovjereni predračuni direktnih ponuđača npr. za troškove štampanja zbornika i kongresnih materijala – ponuda ili predračun štamparije i sl.).

Lica koja konkurišu na PROGRAM 4A  dostavljaju sljedeću dokumentaciju:

a) Prijavni obrazac (obrazac 7); 
b) Dokaz da je aplikant ustanova/institucija/organizacija iz sistema obrazovne i naučne djelatnosti te organizacija civilnog društva registrirana prema Zakonu o udruženjima i fonadacijama (“Službene novine Federacije BiH, broj: 45/02): 

c) Rješenje o registraciji ustanove/organizacije/institucije (ovjerena fotokopija);
d) Rješenje o poreznoj registraciji – ID broj (ovjerena fotokopija);

e) Izjavu da je tematika naučnog skupa/konferencije značajna i takva da omogućava izuzetan doprinos širenju naučne misli, kritičkoj razmjeni mišljenja i da jača vidljivost i internacionalizaciju (npr. prijedlog programa, lista učesnika i sl.); 

f) Izjavu da naučna konferencija predstavlja mogućnost uspostavljanja trajnih veza i saradnje s domaćim i stranim naučnim ustanovama i naučnicima te ima zavidnu tradiciju; 

g) Detaljno obrazložen finansijski plan sa dokazima o visini troškova (potpisani i ovjereni predračuni direktnih ponuđača npr. za troškove štampanja zbornika i kongresnih materijala – ponuda ili predračun štamparije i sl.).
4B) Štampanje naučnih časopisa i zbornika radova

Kriteriji za štampanje naučnih časopisa i zbornika radova iz ovog PROGRAMA  su:
a) Redovnost izlaženja;

b) Recenziranje radova i popis recenzenata;

c) Postojanje domaće i međunarodne saradnje;

d) Sastav uredništva časopisa i omjer prihvaćenih i odbijenih članaka;
e) Dokaz da se časopis nalazi na spisku neke od referentnih međunarodnih baza naučnih časopisa, ili da je u proceduri upisa na listu referentnih časopisa, odnosno da je od izuzetnog značaja za određenu naučnu oblast u BiH;

f) Relevantnost i referentnost bibliografije za određenu naučnu oblast il uopšte naučne tokove u BiH i svijetu;

g) Korisnici ovih sredstava mogu biti javne naučne ustanove, naučna i naučnostručna društva na području Unsko-sanskog kantona;

Lica koja konkurišu na PROGRAM 4B  dostavljaju sljedeću dokumentaciju:
a) Prijavni obrazac (obrazac 8);
b) Rješenje o registraciji ustanove/organizacije/institucije (ovjerena fotokopija);

c) Rješenje o poreznoj registraciji – ID broj (ovjerena fotokopija);

d) Dokaz da je časopis na spisku neke od citatnih baza podataka za naučne časopise ; 

e) Dokaz o redovnosti izdavanja časopisa: dostaviti u papirnoj formi ili na CD-u ili dostaviti internet link na kojem se objavljuje časopis u elektronskoj formi; 

f) Dokaze o troškovima časopisa; 
4C) Podrška izdavanju knjiga i drugih publikacija

Kriteriji za realizaciju programa podrške izdavanju knjiga i drugih publikacija iz PROGRAMA 4C su: 

a) Jedna recenzije doktora nauka iz odgovarajuće naučne oblasti;

b) Detaljno obrazložen finansijski plan sa dokazima o visini troškova štampanja (ovjereni i potpisani predračuni i sl.).

Lica koja konkurišu na PROGRAM 4C  dostavljaju sljedeću dokumentaciju:
a) Prijavni obrazac (obrazac 9);
b) CIPS prijava prebivališta kojom se dokazuje da autor ima prebivalište na području Unsko- sanskog kantona;
c) Kopija recenzije;
d) Detaljno obrazložen finansijski plan sa dokazima o visini troškova štampanja (ovjereni i potpisani predračuni i sl.);
e) Izjava/saglasnost ovjerena kod nadležne općinske službe da autor može aplicirati na ovaj javni poziv u ime ostalih autora knjige (ukoliko knjiga ima više autora).    

4D) Kotizacija za učešće na naučnim konferencijama i sufinanciranje naučnih radova objavljenih u časopisima koji su zastupljeni u bazama Web of Science Core Collection (WoSCC) a koji pripadaju kategoriji Q1, Q2 i Q3 rangiranih po Journal Citation Reports (JCR)

Kriteriji za realizaciju programa sufinansiranja kotizacije za učešće na naučnim konferencijama i sufinanciranje naučnih radova objavljenih u časopisima koji su zastupljeni u bazama Web of Science Core Collection (WoSCC) a koji pripadaju kategoriji Q1, Q2 i Q3 rangiranih po Journal Citation Reports (JCR) su:
a)   da je prijavljen i prihvaćen rad/abstrakt bilo kao oralna ili poster prezentacija;

b)   da je kandidat koji aplicira na sredstva autor rada koji prezentira.

Lica koja konkurišu na PROGRAM 4D  dostavljaju sljedeću dokumentaciju:

a) Prijavni obrazac (obrazac 10);

b) CIPS prijava prebivališta kojom se dokazuje da aplikant ima prebivalište na području Unsko- sanskog kantona;
c) Dokaz da je naučni rad prihvaćen na relevantnim internacionalnim naučnim konferencijama u 2023. godini i da će autor izlagati/prezentovati naučni rad na toj konferenciji; 
d) Dokaz da je rad objavljen u časopisu koje su zastupljen u navedenim bazama (Web of Science Core Collection (WoSCC) a koji pripadaju kategoriji Q1, Q2 i Q3 rangiranih po Journal Citation Reports (JCR).

V. Konkurs ostaje otvoren 20 dana od dana objavljivanja konkursa na web stranici  Ministarstva.
Neblagovremene i nepotpune prijave ne uzimaju se u razmatranje.
Sva dokumentacija koja se predaje radi učešća na javnom pozivu, mora biti originalna ili ovjerena od strane nadležnog organa, ne starija od 6 mjeseci.
VI. Prijave sa prilozima podnose se Ministarstvu obrazovanja, nauke, kulture i sporta, na adresu Alije Đerzeleza broj 6, 77000 Bihać, putem pisarnice Vlade Unsko-sanskog kantona sa naznakom za „Javni poziv za sufinansiranje naučnoistraživačkih i istraživačkorazvojnih programa/projekata iz Budžeta Unsko- sanskog kantona za 2023. godinu”  -ne otvarati- , uz obavezno navođenje Programa na koji se aplicira. 

                                                                                                                   MINISTAR 

                                                                                                         mr.sci.Edvin Alijanović
Broj: 10-11-8941-1/23
Datum: 28.08.2023. godine
